
geben: Dafl Wir demnach vnd zu sonderlicher vermerckung Vnserer danckbar-
keit/ auch etlicher massen erledigung der hohen schuldigkeiten/ damit Seiner
Churfiirstlichen Durchleuchtigkeit Wir derentwegen vns/ mehr denn hochver-
pflicht erkennen/ resolvirt vnd entschlossen/ auf vorgemelt Frewdenfest/ nicht
allein personlich zu erscheinen/ vnd durch vnsere praesentz/ so viel an vns ist/
solches zu vermehren/ Sondern auch vnsern vielgeliebsten/ vnd von Vns/ we-
gen seines vortrefflichen verstands/ vnd weltkiindigen grofimiitigkeit/ allezeit
vor andern begiinstigten vnd favorisirten Ritter/ lasonem des Asonis vnd Poly-
medae Sohn/ als den einigen spiegel vnd kern aller Tugend vnd Tapfferkeit/
mit seinen zweyen bewertesten geferten Peleo® vnd Telamone, aufl den Elysi-
schen feldern/ dahin sie ihre hohe Tugend erhaben/ zu evociren vnd aufzu-
fordern/ vnd in eben der gestalt/ als Er neben jhnen seinen Triumphirenden
Einzug/ zu seiner gliicklichen widerkunft in Thessalien/ gehalten/ Als die drey
Maintenatores, [11] auf diesem Churfiirstlichen Ringelrennen (wie die herm
ludicirer ynd Minniglich/ aufl jhrem eigenem Cartel® zuvernemen haben wer-
den) auch in dem schiff Argo, welches durch vnser angeben erbawet/ Wir auch
den Weissagerischen mittelsten giildenen Mastbaum® darzu geschenckt haben/
auf diesen platz vnd vorbereitete bahn anhero zu fiihren.

Ob wir nun wol nicht zweiffeln / es werde dif vnser Intent, allen Hochge-
chrten zusehern/ so angenehm vnd gefellig/ als bekandt sein: So haben wir
dannoch/ dieweil Wir Vns/ nach Vnser art vnd natur/ ohne daf§ mit allerhand
schénen vnd anmutigen Inventionen zu belustigen pflegen/ Vns gefallen lassen/
Was wir damit meinen/ vnd an tag geben wollen/ kiirtzlich hiebey zu entwerf-
fen/ vnd anzudeuten. Was derwegen erstlich Vnsere Person antrifft/ ist men-
niglich bekandt/ daf bey Vns die weillheit vnd grofmiitigkeit zugleich gesuchet
vnd gefunden werden mufl/ ohne welcher keine/ der Edle lason seine Impresa
hette anfahen/ weniger verrichten kénnen. Vad das seind eben die favorn/
welche er von Vns/ zu seinem so grossem gliick/ Ehr vnd Preifl/ von jugend
auf empfangen hat. Dessen der hochverstendige Chiron, welchem wir den laso-
nem aufzuerziehen/ vnd in allen kiinsten/ weillheit vnd tugenden zu vnderrich-
ten/ so wol in allen einer Rittermessigen Person wol anstehenden exercitien zu
vnterweisen/ anbefohlen vnd vertrawet haben/ ein guter zeuge sein kan. Zu
dem/ das/ was er vor sich selbst vor trew vnd fleiff bey jhm angewendet/
jederman bekandt ist. Zu welchem ende wir jhm dann/ dieweil er vns in lasonis
auferziehung so stattlich vnd mit so gliicklichem auflgang secundirt/ Vns in der
jhme von den Poéten/ nicht ohne grosse vrsach/ zugeeigneten form vnd ge-
stalt/ auf dem fufl zu folgen/ billich ordinantz geben/ vnd befohlen haben.
Vnserm stiefbruder Mercurio haben Wir auf sein instendiges begehren vergon-
net/ Vns bey vnserm Wagen aufzuwarten/ in betracht/ dafl er auch ohne das/
den fiirtrefflichen Ingeniis vnd Naturen/ wie auch der Palestrze vnd dergleichen
exercitiis mitpreesidirt vnd geneigt: Daneben auch niemand tiichtiger/ die herr-
lichkeit dieses triumphirenden Einzugs hienieder so wol als droben zu spargiren
vnd zu verkiindigen. Vnser vielgeliebte Fraw Mutter vnd Baafl/ die grofimech-
tige Konigin lu-[12]no, welche nach den Trommetern auf vns folget/ hat sich
gefallen lassen/ gleich wie Sie in der gantzen Argonautischen Reise/ auf lasonem




